
Аннотация: Аралаш толали матоларга гул босиш учун янги таркибдаги сувда эрувчан 

полимерларлар ишлаб чиқилди. Сувда эрувчан полимерларларнинг таркибий қисмларининг 

концентрациясига қараб композициянинг реологик ва эксплуатацион хусусиятларига таъсири 

ўрганилди. Полимерларнинг янги таркиби ишлаб чиқилди ва унинг физик-кимёвий ҳамда 

реологик хусусиятлари аниқланди. 

Таянч сўзлар: қуюқлаштирувчи, реологик, эксплуатацион, композиция, гул босиш, пахта ва 

нитрон толали мато, полиакриламид, оксидланган крахмал.  

 

Кириш 

Айни дамда тўқимачилик ва енгил саноат соҳасининг жадал суръатларда ривожланиши 

мавжуд технологик жараёнларни мукаммаллаштириш, юқори эксплуатацион хоссаларга эга 

бўлган ва рақобатбардош полимер материалларни модификациялаш ёки янгиларини 

яратишни тақозо этмоқда. Мазкур соҳада истиқболли йўналишлардан бири пахта толали 

матоларга гул босишда қуюқлаштирувчилар сифатида қўлланиладиган табиий ва сувда 

эрувчан синтетик полимерлар асосидаги полифункционал самарали полимер ингредиентлар 

яратиш ҳисобланади. Бундай полимер структура ҳосил бўлиш жараёнларини бошқариш ва бир 

қатор специфик хоссалар бериш ҳамда пахта толали матоларнинг сифатини яхшилаш ва 

уларга ишлов беришда технологик жараёнларини назорат қилишга имкон беради [1].  

Шунинг учун, фаол бўёқлар ёрдамида пахта толали матоларга гул босишда фосфатли 

бирикмалар билан модификацияланган крахмал асосидаги қуюқлаштирувчи ингредиентлар 

олишнинг юқори самарали технологияларини ишлаб чиқиш долзарб масалалардан биридир. 

 

Адабиётлар Таҳлили Ва  

Сувда эрувчан полимер композиция сифатида ПАА, К-4 препарати билан бирга 

модификацияланган крахмал асосидаги таклиф этилган янги технологиялар альгинат, 

эмпринт, манутекс, сольвитоза С-5 ва бошқа ингредиентлар каби анъанавий қуюқлаштирувчи 

полимер композицияларни ўрнини тўлиқ алмаштиришга имкон яратади [2-4]. 

Полимер системада барқарор лойқаланишнинг ҳосил бўлиши шундан далолат 

берадики, ишлов берилган суспензиянинг сувли фазаси таркибида коллоид заррачалар 

сақланишидандир. Шу билан бирга кимёвий модификация таъсири натижасида таркибдаги 

компонентларнинг  реологик ва эксплуатацион хоссаларида ҳам ўзгаришлар кузатилади.  

 

Натижалар 

Ишлов беришда постэффект ҳодисасининг аҳамиятини аниқлаш мақсадида пишириб 

https://academiaone.org/index.php/6
mailto:eshdavlatovagulrux@gmail.com


Open Herald: Periodical of Methodical Research 
         Volume 1, Issue 7, November, 2023 
         ISSN (E): 2810-6385 
         Website: https://academiaone.org/index.php/6 

 

23 | P a g e  

 

олинадиган клейстерларнинг қовушқоқлигига пишириш вақтининг таъсири ўрганилди. Хона 

ҳароратида суспензиялар тинч сақланганда клейстерларнинг қуюқлашиш эффекти орта 

бошлайди.  Крахмални модификатор билан гетероген модификациялаш мисолида 

крахмалнинг реакцион қобилиятига ПАА ва К-4 концентрациясининг таъсири ўрганилди. 

Агар мочевинасиз ОК (оксидланган крахмал) суспензия учун модификаторнинг сарфи 20 

минутда 8,7 % ни ташкил этган бўлса, мочевина билан бу кўрсаткич 14,4 % га тенг бўлди. 

Кўринадики, мочевинали крахмал суспензиясини модификациялаш реакциясининг тезлиги 

мочевинасиз ОК модификациялаш реакция тезлигидан юқори. [6-7]   

 

1-жадвал 

Полимер композиция орқали олинган суспензияларнинг хоссаларига 

кимёвий ишлов бериш вақтининг таъсири 

 

Шундан айтиш мумкинки, қуюқлаштирувчи сифатида ПАА, К-4 препарати 

бирикмалари билан модификацияланган крахмал асосидаги таклиф этилган технологиялар 

альгинат, манутекс ва бошқа ингредиентлар каби анъанавий қуюқлаштирувчиларни, уларга 

қўйиладиган юқори талабларни сақлаган ҳолда, тўлиқ алмаштиришга имкон беради. 

Илмий тадқиқотларда фаол бўёқлар учун анъанавий қуюқлаштирувчи – натрий 

альгинат ўрнини тўлиқ боса оладиган янги турдаги қуюқлаштирув-чиларни яратиш бўйича 

кенг қамровли ишлар олиб борилмоқда [9-12].  

берилма-ган 

намуна 

85-90 0,146 6,74 15,9 15,6 740 

 

4 

10 85-89 0,321 6,61 26,2 31,4 1230 

20 83-87 0,596 6,42 37,3 34,8 1370 

30 80-85 0,676 6,24 56,6 38,5 1460 

60 80-82 0,789 6,16 66,8 44,5 1690 

5 

10 85-89 0,471 6,60 31,4 36,7 1410 

20 82-86 0,626 6,39 39,7 41,2 1530 

30 80-85 0,714 6,18 61,8 47,4 1620 

60 80-82 0,821 6,11 73,4 51,5 1740 

 Демак, силжиш тезлигининг таъсири 

молекуляр тўрнинг емрилиши, эркин 

макромолекулаларнинг ориентацияси ва янги 

устмолекуляр ҳосилаларнинг пайдо бўлишини 

келтириб чиқаради. Мазкур ишда кимёвий 

ишланган крахмал эритмаларининг реологик 

хоссаларига ҳароратнинг таъсири ҳам 

ўрганилди. Ҳароратнинг кўрсатилган 

чегараларида ўзгариши ишлов берилган 

эритмаларнинг реологик хоссаларига 

сезиларли таъсир кўрсатмайди [14], чунки 

бунда бир-бирини компенсациялайдиган 

турли эффектлар содир бўлади: ҳарорат 

кўтарилганда бир томондан 

макромолекулаларнинг ҳаракати тезлашса, 

иккинчи томондан водород боғлар  бўшашади. 

Кимёвий модификацияланган крахмал 

асосидаги қуюқлаштирувчилар фаол бўёқлар 

билан матоларга гул босишда синовдан 

ўтказилди. 

2-жадвал 

Полимер композиция табиати ва уни 

модификациялаш усулининг матоларга гул босиш техник натижаларига таъсири 

2-жадвалдан кўринадики, анънавий қуюқлаштирувчилар кимёвий модификацияланган  

крахмал билан алмаштирилганда бўёқнинг  сингиш даражаси кўпаяди [15], ранг интенсивлиги  

 
1- крахмал,  

2-модификацияланган. 

1-расм. Крахмалнинг 4 % ли 

сувли эритмаларининг 

оқувчанлик эгри чизиқлари 

ортади, гул босилган матоларнинг қаттиқлиги камаяди ва тўқимачилик матоларнинг ранг 

мустаҳкамлиги яхшиланади.  

Муҳокама 

Крахмални модификатор билан гетероген модификациялаш мисолида крахмалнинг 

реакцион қобилиятига ПАА ва К-4 концентрациясининг таъсири ўрганилди [19]. Агар 

мочевинасиз ОК (оксидланган крахмал) суспензия учун модифи-каторнинг сарфи 20 минутда 

8,7 % ни ташкил этган бўлса, мочевина билан бу кўрсаткич 14,4% га тенг бўлди. Кўринадики, 

мочевинали крахмал суспензиясини модификациялаш реакциясининг тезлиги мочевинасиз 

ОК модификациялаш реакция тезлигидан юқори. 

Бундан ташқари қуюқлаштириш қобилятининг ортиши эвазига қуюқлаштирувчининг 

сарфи икки марта камаяди ва бўёқнинг миқдори камроқ ювилиб кетади. 

Модификацияланган  крахмалнинг  босма-техник хоссалари ўрганилди ва унинг 

натижалари қуйидаги жадвалда келтирилди. 

2-жадвал 

Гул босилган пахта толали матоларнинг техник хоссалари 

ОК концентрацияси – 6%, 

ПАА  концентрацияси – 1%, К-4-1,5% 

 

 

Бўёқ 

Куб оч-яшил ЖП 89,3 85,6 76,1 13,32 12,24 11,36 

Процион оч-зарғалдоқ Г 81,6 78,2 73,6 9,34 8,16 6,34 

Цибакрон оч- қизил Р 92,2 91,64 90,2 15,25 14,90 11,94 

Ремазоль оч- қизил Р 97,7 96,3 91,1 13,07 11,26 8,87 

 

2- жадвал натижалари шуни кўрсатадики, пахта толали матоларга куб ва фаол бўёқлар 

билан гул босишда  оксидланган  крахмал, ПАА ва К-4 асосидаги композициянинг ранг 

интенсивлиги ва бўёқнинг сингиш даражасини сезиларли оширишга имкон яратади. 

Қуюқлаштирувчиларни тайёрлаш жараёнида композициянинг сарфи табиий крах-малга 

нисбатан 33% га камаяди [11]. 

 

Хулоса 

Ишлаб чиқариш шароитида ўтказилган синовлар лаборатория тажрибаларининг 

натижаларини тасдиқлаб берди. Композициянинг қўлланилиши бу препарат сарфини 20-25% 

камайтиришга [20], қуюқлаштирувчини тайёрлаш технологиясини соддалаштиришга  ҳамда 

рангларнинг интенсивлигини оширишга имкон беради. 

Композициянинг ўзига хос хусусиятларидан бири бу қуюқлаштирувчиларнинг  

макробиологик  деструкцияга сезгирлигидир, шу сабабли қўлланилаётган қурилмаларнинг 

тозалигига катта эътибор қаратиш, антисеп-тиклардан фойдаланиш керак.  

Шундай қилиб, крахмал суспензиясининг кимёвий активланиши ишқорий муҳитда 

олиб борилса мақсадга мувофиқ бўлади, чунки ҳосил бўладиган қуюқлаштирувчи реология 

бўйича барча талабларга жавоб беради, гидроксил гуруҳларининг  концентрацияси юқори ва 

фаол  бўёқлар билан боғланиш даражаси нисбатан кичик бўлади. Қуюқлаштирувчи сифатида 

ПАА, К-4 препарати билан модификацияланган крахмал асосидаги ишлаб чиқилган 

технологиялар альгинат тузлари, манутекс ва бошқа ингредиентлар каби анъанавий 

қуюқлаштирувчиларни, уларга қўйиладиган юқори талабларни сақлаган ҳолда, тўлиқ 

алмаштиришга имкон беради [21]. 

